
Guruh: Maktabga tayyorlov guruhlar uchun 

Oy mavzusi: Asboblar va anjomlar 

Mavzu: Idishlar. Milliy naqshlar 
Maqsad: Bolalarni atrof-olam to‘g‘risidagi bilimlarini boyitib boorish, jonsiz tabiat 

to‘g‘risidagi tasavvurlarini shakllantirish, tuproq va suvdan mustaqil loy 

tayyorlashga o‘rgatish. Ularda go‘zallik tushunchalarini shakllantirish, qog‘oz pape 

mashe usulida idish yasashga qiziqishini oshirish, o‘zi yasagan narsadan zavqlanish 

hissini uyg‘otish, xalqimizning ma’naviy merosi bo‘lmish milliy naqsh va 

naqqoshlik san’ati haqida tushunchalar berish, milliy ananalarimiz kelajak avlodlarga 

asl holatida yetkazib berish va ularga bo‘lgan qiziqishlarini oshirib asrab avaylashga 

o‘rgatib borish, Vatanga muhabbat, milliy qadryatlarimizga nisbatan hurmat hissini 

oshirish, ulardan zavqlanish, namunalar chiza olishga o‘rgatish, badiiy va estetik 

didini oshirish. 

Kerakli jixoz va materiallar: Idishlar jamlanmasi, ko‘rgazmali qurollar, tarqatma 

materiallar, tajriba o‘tkazish uchun tuproq, suv, qog‘oz, yelim, naqshlar aks ettirilgan 

gazlamalar, mato, salfetka, rangli qalamlar va bo‘yoqlar.. 

Qo‘shimcha qism: Pape mashe usulida yasashni taklif qilish. 

E’tiborga molik jixat:bolalar jamoa bo‘lib idishlar jamlanmasini tayyorlashga 

o‘rganadilar. Faoliyatning borishi: 

Tarbiyachi: Bolajonlar qarang xonamiz to‘risida ajoyib sirli sandiqcha turibdi. 

Sandiqchamizda bir qancha buyumlar yashiringan. Sirli sandiqni ustida esa 

topishmoqlar yozilgan. Agar shu topishmoqlarni to‘pa olsakgina sandiqchamiz 

ochiladi. 

Bu topishmoqlarni sizlarga 

aytaman. 

1-topishmoq 

Ro‘parada turibdi Bir qulog‘i 

bor bir burni Boshiga kiygan 

do‘ppi Bolalarning javoblari 

(choynak) 

2-topishmoq 

Ona bola yemas-ichmas 

Dasturxondan nari ketmas 

Bolalarning javobi  

(choynak piyola) 

Tarbiyachi: To‘g‘ri bolajonlar “Sirli sandiqcha”miz ham ochildi. Qarang uning 

ichida, choynak, payola, tovoqlar, likopchalar bor ekan. Hozir ular haqida sizlarga 

aytib beraman. 

Shu payt eshikdan Bilmasvoy kirib keladi. Bolalar salomlashadi. 

Tarbiyachi: Bolalar guruhimizga mehmon tashrif buyurdi. Uyimizga mehmon kelsa 

nima qilamiz. 

Bolalar: Dasturxon bezatamiz, mehmon qilamiz. 

Tarbiyachi: Kelinglar biz ham mehmonlarni dasturxonga taklif etamiz. 

Buning uchun nima qilish kerak? 

Bolajonlar: Dasturxon yozib turli-xil ne’matlar va choynak payola, shirinliklar 



qo‘yiladi. Tarbiyachi: Mehmonlarga choy quyib uzatamiz. 

Bilmasvoy: Ustoz bu idishlar juda ham ajoyib ekan, ular qanday tayyorlanadi? 

Tarbiyachi: Bolajonlar aytinchi, choynak va payola bizga nima uchun kerak? 

Bolalar: Choynak choy damlash uchun, payola esa choy ichish uchun kerak bo‘ladi. 

Tarbiyachi: To‘g‘ri aytdingiz ko‘p yillardan beri choynak piyolalar bizga xizmat 

qiladi, choydan tashqari shifobaxsh giyohlarni, dorivor o‘simliklarni ham damlab 

ichamiz. Bu choynak, piyolalar turmushimizda juda ko‘p ishlatiladi. Ularni usta 

kulollar ona yurtimizning tuprog‘idan tayyorlashadi. Tuproqdan loy tayyorlanadi va 

unga ko‘p ishlov beriladi. Unga shakl berib, maxsus issiqlikda, chiroyli va bejirim 

choynak va piyolalar tayyorlanadi. Bilmasvoy: Ha tushundim loydan shunday 

chiroyli idishlar tayyorlansa-ya Bolalar: Biz faoliyatlar davomida har xil idishlar 

yasaymiz. 

 

 

 

 

 

 

 

 

 

 

 

 

 

 

 

 

 

Bilmasvoy: Mana bu choynak va piyolani bezagini qarang, qanday chiroyli ekan! 

Tarbiyachi:Ha bolajonlar, idishlarni kulollar mahsus loydan aylana dasgohda 

tayyorlab olovda toblaydilarva serjilo bezaklar berib halqimizga taqdim etadilar 

Bolajonlar bundan tashqari idishlar metaldan va yog‘ochlardan ham tayyorlanadi. 

Masalan: qoshiq, lagan, choynak shu kabilar. 

Shu paytBilmasvoy qiziqib so‘radi idishlarni yana qanday turlari bor? 

Tarbiyachi: shisha va palsmassa idishlar ham bor Bilmasvoy: Bu idishlar qanday 

tayyorlanadi? 

Tarbiyachi: Bolajonlar Bilmasvoy bu idishlarni qanday tayyorlanishini bilmas ekan 

biz hozir shu haqida gaplashdik sizlar aytib beringlar 

Bolalar javoblari: 

Bilmasvoy: Rahmat bolajonlar sizlardan juda ko‘p narsani o‘rganib oldim. 

Endi birgalikda ajoyib o‘yin o‘ynasak o‘yinimizni nomi “Ajoyib quticha” o‘yin shu 

tarzida olib boriladi. Bilmasvoy quticha ichidagi idishlarni olib bolalardan idish 

nomlarini soraydi, bolalar idish nomlarini aytadilar. Faol bolalar tarbiyachi va 

Bilmasvoy tomonian rag‘batlantiriladi. 

Fan va tabiat markazida: amaliy tajriba o‘tkaziladi. 



Bolalar quruq tuproqqa suv quyib loy hosil qilib, yasash uchun tarbiyachi tomonidan 

pishitiladi. Keyingi faoliyat san’at markazida olib boriladi. 

Bolalar pape mashe usulida tarbiyachi yordamida idishlar yasaydi.Bilmasvoy ham bu 

jarayonda ishtirok etadi. Bilmasvoy bolalardan ko‘p narsalarni o‘rgangani uchun 

rahmat aytadi. 

Bolalar va tarbiyachi 

Bilmasvoy bilan hayrlashadi. 

Tarbiyachi bolalarni tarixiy 

obidalar va xalq amaliy san’ati 

aks ettirilgan video lavhani 

ko‘rishga taklif etadi. Video 

lavha yuzasidan bolalar bilan 

savol-javob o‘tkazadi. 

Tarbiyachi: Bolalar yuqoridagi 

video lavhadan nimalar 

tasvirlangan ekan? 

1-bola: Xalqimizning boy 

tarixi, tarixiy obidalari, turli xil buyumlar, idishlar, matolar tasvirlangan ekan. 

2-bola: Bu jixozlarning barcha turlari milliy naqshlarimiz bilan bezatilgan ekan. 

Tarbiyachi: To‘g‘ri bolajonlar kelinglar men sizlarga xalqimizning amaliy san’ati va 

milliy naqshlar haqida ko‘proq tushunchalar beraman. Qarang mana bu milliy 

burchagimizga bugun yana ham ko‘proq yangi buyumlar qo‘yganman. Ular bilan 

tanishamiz. Ularda xalqimizning orzu umidlari, istak hohishlari, turmush tarsi aks 

ettirilgan. Bizning xalqimizning juda qadimdan manaviyatli va marifatli bo‘lishgan. 

Ular o‘zlarining kundalik hayotlarida kulolchilik, zardo‘zlik, ganchkorlik, naqqoshlik 

kabi ko‘plab hunar turlari bilan shug‘ullanishgan. Bu hunarlari bilan ular 

madrasalarni, shohlarning saroylarini, karvonsaroylarini bezashgan. Ganchkor ustalar 

binolarni devorlariga, peshtoqlariga bezak bergan bo‘lsa, naqqoshlar esa ustunlarni, 

eshik va derazalarni naqshlar bilan bezagan. Chevar momolar esa turlipalaklar va 

so‘zanalar bilan xona ichini jixozlaganlar. Xalqimizning bu meroslaridan ayrimlari 

xozirgi kungacha bizgacha ham yetib kelgan. Naqsh milliy san’at turlaridan biri 

bo‘lib, gazlamalarga, yog‘ochlarga va chinni idish tovoqlarga bezak sifatida 

ishlatiladi. Milliy naqshlardan yurtimizning tarixiy obidalarida juda ko‘p 

foydalanilgan. Ular go‘zalligi, betakrorligi sababli turli davlatlardan kelgan 

sayyohlarni jalb qilgan. Naqshlarda milliy hunarmandchilik, o‘ymakorlikda ko‘p 

foydalaniladi. Naqshlarda to‘g‘ri va to‘lqinsimon chiziqlardan ham foydalaniladi. 

Masalan mana bu sochiqlarni chetlari to‘lqinsimon, doira va to‘g‘ri shakllar bilan 

bezatilgan. Idishlarga esa paxta guli, atlas nushada, mayda gullari bilan bezatish 

mumkun. Sizlarga ulardan namunalar ko‘rsataman. 

Tarbiyachi: Bolalar bilasizlarmi qadim zamonda bir usta to‘quvchi bo‘lgan ekan. 

Uning yakkayu yolg‘iz qizi bor ekan. To‘quvchi qiziga hech kiymagan ajoyib bir 

mato to‘qib berishni orzu qilar ekan. To‘quvchi ko‘p izlanibdi. Bir kuni gulhan 

yonida o‘ylanib o‘tirib qolibdi. Shunda to‘quvchining diqqatini gulhanning suvdagi 

aksi tortibdi. Gulhan suvda oyning shulasida juda ham betakror jilovlanar ekan. 

Shundan ilhomlangan to‘quvchi darhol uni matoga aks ettira boshlabdi. Shunday 

qilib bolajonlar milliy atlas matosi yaratilgan ekan. 



Tarbiyachi: Bolajonlar zerikib 

qolmadingizmi. Kelinglar 

jismoniy daqiqa o‘tkazamiz. Chiq 

chiq soatim chiq (bolalar 

yelkalarini o‘ng va chapga 

buradilar). 

Sakkiz bo‘ldimi qarang (qo‘llarini 

yuqoriga ko‘tarib qimirlatishadi). 

Sakkizta urdi jarang (qo‘ng‘iroq 

harakatini bajaradilar) 

O‘rnimdan tura qolay (o‘tirib, 

turadilar) 

Bog‘chamga bora qolay (Yurish 

harakatini bajaradilar) 

Tarbiyachi: Bolalar naqshlarni nimalarga 

chizish mumkun ekan? 

3-bola: likopchalarga, tavoqlarga 

4-bola: Piyolalarga, choynaklarga 

Tarbiyachi: - To‘g‘ri bolajonlar. 

Naqshlar yana ko‘zalarga, eshik va 

romlarga, gilamlarga, palaklarga, 

so‘zanalarga ham chiziladi. Bolajonlar 

sizlar hozir oldingizda turgan 

namunalardan foydalanib naqsh chizishingiz mumkun. Buning uchun avvalo 

oldingizdagi likopchani, piyolani, choynakni, ko‘zachalarni sathini aniqlab olamiz. 

Qarang likop piyolaga nisbatan sayozroq, choynak piyoladan balandroq, ko‘za esa 

barcha buyumlardan balandroq. Endi naqshlarni qanday joylashtirish kerak 

ekanligini ko‘rib chiqamiz. 

Tarbiyachi: Bolalarni endi san’at markazida o‘zingizga yoqqan naqshlarni 

likopchaga chizishingiz mumkun. Bolalarni faoliyatini so‘ngida “Milliy naqshlar 

ko‘rgazmasi” tashkil etiladi. Bolalarning ijodiy ishlari o‘zaro tahlil qilinadi. Faoliyat 

“Sherigingni top” o‘yini bilan yakunlanadi. Kechki soatda tarbiyachi bolalar bilan 

tarixiy obidalar haqida suhbatlashadi. 

Qurish, konstruktsiyalash va matematika markazi 

Origami: «Stakancha» 

Maqsad: bolalar origami texnikasini biladilar va mustaqil ravishda ijodiy ishlaydilar, 

matematik bilimlari boyitiladi. 

Kerakli jihoz va materiallar: namuna, qog‘oz stakanchani yasash sxema-rejasi, 

origami uchun qog‘oz. 

Faoliyatning borishi: 

1. Qog‘oz stakanchani yasash sxema-rejasini ko‘rib chiqish. 

2. Ishning bolalar tomonidan bajarilishi. 

Qo‘shimcha: boshqa xildagi idishlarni yasash taklifini berish. 

E’tiborga molik jihati: origami bilan ishlashning texnik ko‘nikmalari; sxema bilan 

ishlashni bilish. 

 



Qurish, konstruktsiyalash va matematika markazi 

«Likopcha» pape-mashe usulida 

Maqsad: bolalar pape-mashe yasash texnikasini biladilar, ishni sxema asosida 

bajaradilar. 

Kerakli jihoz va materiallar: namuna, mavzuli rasmlar, pape-mashe yasash uchun 

zarur bo‘lgan jihozlar (gazetalar, PVA yelimi, mo‘yqalam). 

Faoliyatning borishi: 

1. Pape-mashe texnikasida ishlangan idish-tovoqlar tasviri tushirilgan rasmlarni, 

namunani tomosha qilish. 

2. Sxemani o‘rganish. 

3. Ishni sxemaga qarab bajarish. 

Qo‘shimcha: vazifani uddalagan 

bolalar qolganlariga yordam 

berishadi. 

E’tiborga molik jihati: 

bolalarda ijodiy tasavvuri va 

konstruktiv qobiliyatining 

shakllanishiga, olingan bilimlarni 

amaliyotda qo‘llay olishiga. 

Syujetli-rolli o‘yinlar va 

sahnalashtirish markazi 

«Oila» syujetli-rolli o‘yin 

Maqsad: bolalar oilada kundalik 

turmushni ijodiy tasvirlab beradilar, o‘ylangan syujet uchun mustaqil ravishda 

vaziyat keltiradilar, atributlarni maqsadga muvofiq ishlatadilar, o‘yinga xayrixohlik 

bildiradilar va jamoada o‘ynay oladilar. 

Kerakli jihoz va materiallar: qo‘g‘irchoqlar, o‘yinchoq idish-tovoqlar, mebel, o‘yin 

atributlari. 

Faoliyatning borishi: 

1. Rollarni taqsimlash. 

2. Bolalar syujetni borishi to‘g‘risida kelishib olishadi (kimni tug‘ilgan kun I 

nishonlanadi, kim nima qiladi va h.k.). 

3. Bolalar mustaqil o‘ynashadi, tarbiyachi kuzatuvchi rolida bo‘ladi. O‘yin davomida 

tarbiyachi biror-bir nasihat yoki taklif beradi. 

Agar o‘yinda muammoli vaziyat vujudga kelsa, syujetning yangicha yo‘nalishini 

taklif etadi yoki o‘yinga yangi o‘yinchoq-pyersonaj kiritadi. 

Qo‘shimcha: oila va unda bayramlar qanday o‘tishi haqida suhbat. 

E’tiborga molik jihati: bolalar jamoada do‘stona o‘ynashi, nizoli vaziyatlarda 

qanday yo‘l tutishi. 

Syujetli-rolli o‘yinlar va sahnalashtirish markazi 

Kafe 

Maqsad: bolalar oshxona ishchilarining mehnatini ijodiy tasvirlaydilar, o‘ylangan 

syujetga mustaqil ravishda mos vaziyat vujudga keltira oladilar, o‘yinda layoqat 

bildiradilar, tengqurlari bilan oson muloqotga kirishadilar. 

 

 



 

 

 

 

 

 

 

 

 

 

 

 

 

 

 

 

 

 

 

Kerakli jihoz va materiallar: «Kafe» rasmi, o‘yin uchun maxsus pullar, bolalar 

idish-tovoqlar jamlanmasi (oshxona, ovqat, choy uchun), menyu, mijozlar uchun stol 

va stulchalar. 

Faoliyatning borishi: 

1. Rollarni taqsimlash. O‘yin. 

2. Syujetni o‘ynash. Mijozlar buyurtma berishadi, oshxona ishchilari buyurtmani 

bajarishadi, ofitsiant xizmat ko‘rsatadi. 

3. Bolalar rollarni almashishlari mumkin. 

Qo‘shimcha: umumiy ovqatlanish joylarida o‘zini tutish qoidalari, stol atrofida 

o‘zini tutish qoidasi, xushmuomala bilan yondashish to‘g‘risida. 

E’tiborga molik jihati: bolalar jamoada do‘stona o‘ynashi, mustaqil qaror qabul qila 

olishi va haftalik mavzuni tushunishi. 

Til, nutq va savodxonlikka o‘rgatish markazi 

K.I. Chukovskiyning «Fyodorning qaygusi» ertagini tinglash 

Maqsad: bolalar ertakni diqqat bilan eshitadilar, qahramonlarga xayrixohlik 

bildiradilar, syujetga nisbatan emotsional ravishda javob beradilar, yumorni 

tushunadilar.  

Kerakli jihoz va materiallar: K.I.Chukovs-kiyning «Fyodorning qayg‘usi» asariga 

ishlangan rasmlari, AKT. 

Faoliyatnish borishi: 

1. Bolalar rasmlarni tomosha qilishadi. 

2. Akt orqali ertakni tinglaydilar yoki tomosha qiladilar. 

3. Ertakiing qismlarini mustaqil hikoya qilib beradilar. 

Qo‘shimcha: mavzuga doyr rasmlarni bo‘yash. 

E’tiborga molik jihati: bolalar ertakni yodga olishi va tushunishi, tovushlarni toza 

talaffuz 

 



Fan va tabiat markazi 

«Loydan idish yasaymiz» 

Maqsad: bolalar loyning xususiyatlarini biladilar Loy ishida tanish metodlardan 

foydalanadilar. 

Kerakli jihoz va materiallar: namuna, guvalali kuruk loy, yasash uchun 

tayyorlangan nam loy turli xil idishlar, suv, shakllar, quruq va nam tuproq. 

Faoliyatni borishi: 

1. Bolalar ikki xil loyni ko‘rib chiqishadi. 

Bitta tog‘orada quruq tuproq ikkinchisida nam tuproq. 

2. Bolalar ikki xil tuproq turidan shakllar yasashga intilishadi. Kuruq tuproq 

to‘kiluvchan, yasalmaydi, nam tuproq esa yumshoq yaxshi yasaladi shakllar chiqadi 

degan xulosaga kelishadi. 

3. Loydan piyola yoki baza yasash. 

Qo‘shimcha: tarbiyachi bilan birgalikda tuproqning xususiyatlari haqidagi 

bilimlarini mustahkaml ashadi. 

E’tiborga molik jihati: loy ishi tozalikni talab qiladi, shuning uchun bolalar 

orqasidan yig‘ishtirib, qo‘llarini yuvishni nazorat qilish. 

San’at markazi 

Rasm: «Choy uchun serviz» 

Maqsad: bolalar rasm chizish uchun mustaqil material tanlaydilar, rasmni Berilishiga 

qarab varaqda tasvirni joylashtirishda kompozitsiya o‘ylaydilar va bajaradilar. 

Predmetlarni tegishli kattaligini tasvirlab idish chizadilar. 

Kerakli jihoz va materiallar: namuna, oq qog‘oz, qora va rangli qalamlar, suv, 

bo‘yoqlar va mo‘yqalam, salfetkalar, paxta gulli choy servizi. 

Faoliyatning borishi: 

1. Namunani tomosha qilish. 

2. Rasm chizish uchun material tanlash va ishga tayyorgarlik. 

3. Bolalarning samarali faoliyati. 

Qo‘shimcha: bolalar ishi ko‘rgazmasini tashkil etish. 

E’tiborga molik jihati: bolalarda ijodiy 

qobiliyatning va ishdagi ko‘nikma malakalarini rivojlanishi. 

 
 

 

 

 

 

 

 



veb-saytimiz: Zokirjon.com 
Zokirjon.com veb-sayti orqali o‘zingiz uchun kerakli 

ma’lumotlarni yuklab oling. 

+99890-530-88-18   nomerga telegramdan 

yozishingiz yoki telegramdan  jek456 izlab 

telegramga yozishingiz so‘raladi. 

Telegramda murojaatingizga o‘z vaqtida 

 javob beriladi. 

Hujjat word variant doc  formatda beriladi. 

Tayyorlov guruhlarga may oyi 3-hafta 

“Idishlar” va “Milliy naqshlar” mavzusida 

markazlar bo‘yicha tayyorlangan faoliyat 

ishlanmani  to‘liq  holda olish uchun 

telegramdan yozing. 

Narxi:   5 ming so‘m 
                         Telegram kanalimiz: 

               @maktabgacha_tt                                                                                           
 To‘lov uchun: UZCARD *880*8600020164858693*summa# 

                                            Nabiyev Zokirjon plastik egasi 
 

 
 

  

 
 

 
 

 

DIQQAT!!! 

Sizga buni omonat qilib beramiz. 

To‘liq holda olganingizdan so‘ng: 

Faqat o‘zingiz uchun foydalaning. 

Hech kimga bermang hattoki eng 

yaqin insoningizga ham 

Kanal va gruppalarga tarqatmang. 

 Omonatga hiyonat qilmang 

 


